
Türkiýäniň Kapadokiýa sebitinde Magtymguly Pyragynyň doglan gününiň 300 ýyllygyna,
hem-de Türkmenistanyň Garaşsyzlygynyň 33 ýyllygy mynasybetli birnäçe çäreler geçirildi.

Newşehir şäheriniň Söwda-senagat palatalar we biržalar birleşiginiň binasynda,
Türkmenistanyň Türkiýe Respublikasyndaky Ilçihanasynyň we Ýewraziýa ykdysady
hyzmatdaşlyk birleşiginiň (EkoAwrasya) bilelikdäki Türkiýäniň işewirleriniň gatnaşmagynda
«Türkmenistan we Türkiýe: ykdysady hyzmatdaşlygyň täze mümkinçilikleri» atly tegelek stol
görnüşindäki duşuşygy geçirildi. Türkiýäniň dünýä meşhur Kapadokiýada sebitinde, beýik
türkmen şahyry, filosofy we akyldar şahyry Magtymguly Pyragynyň 300 ýyllygy mynasybetli,
türkmen we türk baýdaklary we şahyryň foto görnüşleri bilen bezelen 300 sany howa şarlary
asmana uçuryldy.

Beýik türkmen şahyry Magtymguly Pyragynyň 300 ýyllygyna bagyşlanan howa festiwalynyň
ahyrynda, geçirilen uçuş dabarasy «EkoAwrasya» birleşigi tarapyndan dünýäniň görnükli
şahsyýetleriniň hormatyna ilkinji gezek howa festiwaly hökmünde hasaba alyndy.

Geçirilen çäreleriň çäklerinde Kapadokiýanyň «Güraý» taryhy muzeýinde Türkmenistanyň
Garaşsyzlygynyň 33 ýyllygy mynasybetli surat sergisi geçirildi. Sergä gatnaşyjylar çäräniň
dowamynda Türkmenistanyň medeni-taryhy, milliligi we Garaşsyzlyk ýyllarynda dürli
pudaklarda gazanan üstünlikleri bilen ýakyndan tanyşmaga mümkinçilikleri döretdi.

Newşehir şäherindäki Hajy Bektaş Weli uniwersitetinde Türkmenistanyň Ilçihanasynyň
wekilleri bu ýokary okuw mekdebinde bilem alýan türkmen talyplary bilen duşuşygy
geçirildiler, ähli talyplara Türkmenistanyň Hormatly Prezidenti Serdar Berdimuhamedowyň
«Ýaşlar-watanyň daýanjy» atly türk diline terjime edilen kitaplary sowgat berildi.

